
|| shrI sudarshanAShTakam || 
 

 

 shrImAn vEngkaTanAthArya: kavitArkika kEsarI |  

 vEdAntAchArya varyOmE sannidhattAm sadAhrudi ||  

   

 

 pratibhaTa shrENi bhIShaNa  vara guNa stOma bhUShaNa  

  janibhaya sthAna tAraNa  jagadavasthAna kAraNa |  

 nikhila duShkarma karshana  nigama saddharma darshana  

  jaya jaya shrI sudarshana  jaya jaya shrI sudarshana || 1 

 

 shubha jagadrUpa maNDana  sura gaNa trAsa khaNDana  

  shatamakha brahma vandita  shatapatha brahma nandita |  

 prathita vidvatsapakShita  bhajadahirbudhnya lakShita  

  jaya jaya shrI sudarshana  jaya jaya shrI sudarshana ||  2 

 

 sphuTa taTijjAla pinjjara  pruthutara jvAla panjjara  

  parigata pratna vigraha  parimita praGYa durgraha |  

 praharaNa grAma maNDita  parijanatrANa paNDita  

  jaya jaya shrI sudarshana  jaya jaya shrI sudarshana ||  3 

 

 nija pada prIta sadgaNa  nirupadhi sphIta ShaDguNa  

  nigama nirvyUDha vaibhava  nija para vyUha vaibhava |  

 hari haya dvEShi dAraNa  hara pura plOSha kAraNa  

  jaya jaya shrI sudarshana  jaya jaya shrI sudarshana ||  4 

 

 danuja vistAra kartana  jani tamisrA vikartana  

  danuja vidyA nikartana  bhajada vidyA nivartana |  

 amara druShTa sva vikrama  samara juShTa bhrami krama  

  jaya jaya shrI sudarshana  jaya jaya shrI sudarshana ||  5 

 

 pratimukhAlIDha bandhura  pruthu mahA hEti dantura  

  vikaTa mAyA bahiShkruta  vividha mAlA pariShkruta |  

 pruthu mahAyantra tantrita  druDha dayA tantra yantrita  

  jaya jaya shrI sudarshana  jaya jaya shrI sudarshana ||  6 

 

 mahita sampatsadakShara  vihita sampatShaDakShara  

  ShaDara chakra pratiShTita  sakala tatva pratiShTita |  

 vividha sangkalpa kalpaka  vibudha sangkalpa kalpaka  

  jaya jaya shrI sudarshana  jaya jaya shrI sudarshana ||  7 

 

 bhuvana nEtrastrayImaya  savana tEjastrayImaya  

  niravadhi svAdu chinmaya  nikhila shaktE jaganmaya |  

 amita vishva kriyAmaya  shamita viShvagbhayAmaya  

  jaya jaya shrI sudarshana  jaya jaya shrI sudarshana ||  8 

     * dvichatuShkamidam prabhUta sAram  

  paThatAm vEngkaTanAyaka praNItam | 

 viShamEZpi manOratha: pradhAvan   

  na vihanyEta rathAngga dhurya gupta: || 

 

 

 kavitArkika  simhAya  kalyANa guNashAlinE |  

 shrImatE vEngkaTEshAya vEdAntaguravE nama: ||  

 

 

|| iti shrI sudarshanAShTakam samAptam || 


